
Kreu IV 
SISTEMET E INFORMACIONIT MENAXHERIAL 

 
Çfarë është 
sistemi i 
informacionit 
menaxherial? 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 

 Sistemi i Informacionit Menaxherial1 (SIM) është sistemi ose procesi që krijon 
informacione duke shfrytëzuar të dhënat e nevojshme për të administruar në 
mënyrë të efektshme një organizatë2 ose një projekt. (Shih përkufizimin e 
“informacionit” dhe të “të dhënave” në kuti). SIM-i është një qasje dinamike, e 
integruar dhe ciklike për administrimin e programeve, e cila e përmirëson marrjen 
e vendimeve, lehtëson ndryshimin dhe përmirëson demonstrimin e rezultateve 
dhe të efektit. Ai unifikon gjuhën që përdorin me njëri tjetrin bashkëpunuesit, 
përforcon njohuritë dhe zmadhon vlerën e punës. 

Me njohuritë prej eksperti të ekipit të organizatës “EnCompass”,  stafi i KVKTNJ-
së dhe palët e interesuara kanë hartuar një qasje novatore për SIM-in, në mënyrë 
specifike për punën antitrafik, mbështetur në metodikën e Vlerësimit Pozitiv (VP). 
Teknikat e Vlerësimit Pozitiv u japin mundësi personave që i përdorin ato për t’u 
përqendruar tek ajo “që funksionon” dhe jo te mënyra e administrimit që 
orientohet nga problemet (d.m.th. “C’farë nuk funksionon” Kjo teknikë thekson, 
gjithashtu, edhe forcën e pyetjeve. Kjo ndihmon pa masë në një fushë ku shumica 
e profesionistëve janë të detyruar të përballen, çdo ditë, me realitetin shqetësues 
dhe të pakapshëm të trafikimit të fëmijëve dhe të femrave. 

CAAHT M&E WorkshopCAAHT M&E Workshop 33

The The ““44--II”” ProcessProcess
SOURCE: EnCompassLLC, Potomac, MD.

INQUIRE
Appreciating the best

of “what is”
Determine affirmative topic of inquiry

Conduct appreciative interviews

INNOVATE
What should be?

Set new strategic directions
Align standards, systems, and 

processes with vision

IMPLEMENT
Navigate the change

Implement innovation
Set organizatinonal compass

Monitor progress
Evaulate results

IMAGINE
Clarify values

Dialogue on possibilities
Create and validate visions

 

                                                 
1 Termi “Sistem i Informacionit Menaxherial” gjendet më shumë në teorinë e administrimit të biznesit dhe të 
kompjuterëve. Shumë prej parimeve të këtyre disiplinave reflektohen në këtë përshkrim. Mirëpo, duhet 
pranuar se qasja e SIM-it, që përshkruhet në këtë krye, është për qëllimet e administrimit të sistemeve 
antitrafik, të përqendruar në asistencën për popullatat në pozita të cenueshme. 

2 Në këtë krye, termi “organizatë” përdoret si për subjektet shtetërore ashtu edhe për organizatat e shoqërisë 
civile. 

SIM është një 
qasje 
dinamike, e 
integruar dhe 
ciklike për 
administrimin 
e programeve. 

INFORMACI
ONI është 
njohuria e 
fituar përmes 
studimit, 

hulumtimit. 
Informacioni u 
jep kuptim TË 
DHËNAVE, 
d.m.th. të 
dhënave 
numerike/stati
stikore si edhe 
fakteve 
cilësore, punës 
kërkimore dhe 
vëzhgimeve. 

Metoda e SIM-it që ka futur programi KVKTNJ përdor ciklin e administrimit pozitiv 
“4-I” (nga anglishtja, Inquire-Heto, Imagine-Parafytyro, Innovate-Rijëso, dhe 
Implement-Zbato), që tregohet në diagramën I. (Ky cikël përshkruhet më në hollësi 
në Rubrikën 1 të këtij kreu “Vlerësimi Pozitiv”). Ky cikël dinamik përfshin sistemin e 
monitorim-vlerësimit, të cilin përdor organizata, duke siguruar një kuadër për 
përdorimin e vazhduar të informacioneve të mbledhura. Ai nxit edhe reflektimin e 
rregullt në lidhje me planin, produktet dhe rezultatet e sistemit të monitorimit, për 
t’u siguruar që ta rrokin si duhet vlerën e programimit që është duke u realizuar. 

SIM-i u jep mundësi ekipit drejtues, stafit dhe palëve të interesuara të programit apo 
të organizatës t’u përgjigjen pyetjeve të tilla si: 

• Ku jemi? 

• Çfarë duam të arrijmë? 

• Si do ta arrijmë? 

• Çfarë lipset të dimë? 

• Kush duhet ta bëjë monitorimin? 

• Për kë? 

     

Vënia në 
zbatim dhe 
mjetet e 
sistemeve të 
informacionit 
menaxhues 
 
 
 
 
 
 
 
 
 
 
 
 

  Një Sistem i Informacionit Menaxhues i përfshin të gjitha aktivitetet, instrumentet 
dhe procedurat që nevojiten për të ndjekur “udhërrëfyesin” e një plani të plotë të 
administrimit të projektit. 

SeminariSeminari i  i  KVKTNjKVKTNj mbimbi SMI SMI AntitrafikAntitrafik 44

HartaHarta e e RrugRrugëëss

Qartësimi i rezultateve të dëshiruara

Rënia dakort mbi masat e përbashkëta

Mbledhja dhe analizimi i të dhënave
(cilësore e sasiore)

Përdorimi i të dhënave për raportim e 
menaxhim

Zhvillimi i pyetjeve të vlerësimit

Ndarja e të dhënave përmes SMI

Përdorimi i të dhënave për
advokasi dhe trajnim

Për të filluar projektin dhe hartimin e SIM-it, mund të përdoret procesi i katër I-
ve (Inquire-Heto, Imagine-Parafytyro, Innovate-Rijëso dhe Implement-Zbato), në 
mënyrë që: 

• Të hartohet një model logjik i programit 

• Të sqarohet qëllimi i programit 

• Të identifikohen palët e interesuara të programit 

• Të hartohen matësit/treguesit e programit 

• Të hartohet një plan monitorim-vlerësimi për programin 

Një hap i parë i rëndësishëm është mbledhja e të dhënave fillestare. Duhen 
marrë informacione, me të cilat t’u jepet përgjigje “pse-së, ku-së, çfarë-s, dhe si-
së” së projektimit fillestar të programit. Ky proces i mbledhjes së informacioneve 
mund të jetë një proces shumë i thjeshtë, duke hulumtuar nga zyra dhe duke 
biseduar me anëtarë të komunitetit të cilët kanë njohuri përkatëse. Megjithatë, 
për ato programe që synojnë të sjellin një ndryshim të ndjeshëm në komunitet, 
mund të jetë i nevojshëm një proces më kompleks i punës kërkimore dhe i 
gjetjes së treguesve së situatës fillestare.  Në të gjitha rastet, është e rëndësishme 
të evidentohet, si vijon: 

• Çfarë të dhënash kemi paraprakisht? 

• Çfarë të dhënash kemi në zyrë? 

• Për çfarë të dhënash kemi nevojë? 

• Si do ta marrim këtë informacion? 

• Si do t’i regjistrojmë dhe do t’i ruajmë të dhënat, për t’i përdorur më vonë? 

 Përdorimi i teknikave të Vlerësimit Pozitiv i përqendron administratorët e 
programeve dhe palët e interesuara te theksimi i “asaj që funksionon”, duke u 
dhënë energji njerëzve të mbështeten te sukseset dhe t’i zgjidhin pengesat që 
ndodhen përpara rezultateve të programeve të suksesshme. Kjo metodikë 
përshkruhet më në hollësi në Rubrikën 1 të këtij kreu. 

Çelës për suksesin janë edhe instrumentet për mbledhjen e strukturuar mirë të 
të dhënave. Përdorimi i instrumenteve të përbashkëta për fushat e ndryshme të 
programit dhe nga disa partnerë të projektit mundëson që informacioni të 
konsolidohet dhe të krahasohet mes zbatuesve të projektit dhe gjatë kohëzgjatjes 
së projektit. Instrumentet shkojnë nga fleta e thjeshtë e regjistrimit të 
pjesëmarrësve e deri në tabelat me shumë shtylla në programin “Excel” me 
informacione sasiore dhe cilësore. Në rubrikën 2 të këtij kreu prezantohen disa 
instrumente të hartuara dhe të përdorura nga programi KVKTNJ. 

Programi KVKTNJ dhe disa prej partnerëve zbatues të tij kanë vënë re se një 
administrim i mirë i informacionit kërkon një punonjës të aftë, i cili të mbajë 
përgjegjësinë parësore për hartimin e mjeteve për mbledhjen e të dhënave, për 
trajnimin e stafit dhe të partnerëve për mbledhjen e të dhënave, për konsolidimin 
e të dhënave tremujore dhe vjetore dhe për mbështetjen e ekipit drejtues të 
projektit për ta përdorur informacionin për raportimin dhe në aktivitetet e tjera 
të administrimit të projektit. Në rubrikën 3 të këtij kreu jepet një diskutim i rolit 
dhe përgjegjësive të një punonjësi monitorim-vlerësimi. 

Instrumentet e 

mbledhjes së 

të dhënave, të 

ndërtuar siç 

duhet, janë 

çelës i suksesit. 

Ato 

mundësojnë 

konsolidimin 

dhe krahasimin 

e të dhënave 

mes zbatuesve 

dhe gjatë 

kohëzgjatjes së 

projektit. 

Cilët faktorë 
kryesorë 
ndihmojnë 
në krijimin 
me sukses të 
një sistemi 
SIM? 
 
 
 
 

 • Kureshtja: interesi për të zbuluar informacion të ri dhe burime në ndihmë të  
informimit të projektit 

• Një ekip bashkëpunues programi (qofshin staf ose vullnetarë), të cilët të jenë 
të gatshëm për të ndarë ato që dinë me njëri tjetrin. 

• Kohë e mjaftueshme planifikimi dhe pune kërkimore në fillim të programit, 
për të marrë informacion për situatën bazë fillestare dhe për ta zbatuar atë 
në hartimin e projektit dhe të planeve monitoruese. 

• Një angazhim i ekipit dhe grafik kohor për t’i përditësuar dhe shqyrtuar 
vazhdimisht të dhënat dhe informacionet e SIM-it, gjatë gjithë kohëzgjatjes së 
programit. 

• Elasticitet i ekipit të programit dhe i palëve të interesuara, për të mundësuar 
rregullime në projekt, në përgjigje të informacioneve të mësuara gjatë vënies 
në zbatim. 

• Të paktën një kompjuter për ruajtjen dhe përpunimin e të dhënave. 

• Një lidhje me internetin, për të rritur mundësinë e shikimit të informacionit 
nga vendi dhe bota. Punonjës ose vullnetarë me aftësi për të kërkuar në 
internet. 

  

  

   

Përkufizimi i 
suksesit dhe 
matja e 
efektit 
 

  Organizatat mund të gjykojnë se sa i suksesshëm ka qenë vënia në zbatim e një 
sistemi SIM, duke shikuar kriteret e mëposhtme: 

• Niveli i përdorimit—me sa aktivitet është përdorur?(shpeshtësia dhe llojet e 
pyetjeve) 

• Niveli i plotësimit të kërkesave të përdoruesit—a e konsiderojnë përdoruesit 
sistemin të përdorshëm?  

• Impakti i SIM-it – Sa janë arritur objektivat e adoptuara në palnin e SIM-it? 

• Institucionalizimi i sistemit SIM - a është bërë pjesë e praktikësërregullt 
menaxheriale të zyrës apo organizatës? 

   

Kureshtja 

dhe interesi 

për të 

zbuluar gjëra 

të reja është 

çelësi i 

suksesit të 

SIM-it. 

                                          Mjetet e sistemeve të informacionit të menaxhimit 

  1. Vlerësimi pozitiv3 
 

Përshkrimi 

 

 

 

 

 

 

 

 

 

 

 

 

 

 

 

 

 

 

 

 

 

 

 Programi KVKTNj e prezantoi metodologjine mbi Vlerësimin Pozitiv si një 
metodë e re organizative zhvilluese për manaxhimin e programit të vet si 
dhe për të ngritur kapacitetet aktorëve anti-trafikim të qeverisë dhe 
shoqërisë civile në Shqipëri.  

Çfarë është vlerësimi pozitiv? 

Vlerësimi pozitiv është një proces i ngritjes së kapaciteteve, i cili: 

• vlerëson organizatën/komunitetin dhe kulturën e saj apo të tij; 

• respekton të shkuarën dhe siguron vazhdimësi gjatë periudhës 
kalimtare; 

• identifikon dhe mbështetet tek arritjet dhe pikat e forta, në vend që të 
përqendrohet te problemet dhe mangësitë; 

• ngre aftësinë për bashkëpunim, përmes dialogut; 

• zbulon pikat e përbashkëta dhe vizionin e përbashkët; dhe 

• krijon angazhimin për të vepruar. 

Kuadri teorik i qasjes pozitive 

Përdorimi i “qasjes pozitive” në programin KVKTNJ mbështetet në 
Vlerësimin Pozitiv (VP), një filozofi dhe metodë për të sjellë ndryshimin dhe 
transformimin në organizata dhe komunitete. Vlerësimi pozitiv është 
zhvilluar në mesin e viteve tetëdhjetë, nga David Cooperrider dhe Suresh 
Srivasta, pranë Fakultetit të Administrimit “Weatherhead” të Universitetit 
“Case Western Reserve” të Klivlandit, në SHBA. Kjo qasje është përdorur 
me sukses në biznes, struktura shtetërore, prodhim, sistemet 
shëndetësore, sektorin jofitimprurës, shkolla dhe kisha në SHBA dhe 
Evropë, si edhe në vendet në zhvillim. (http://ai.cwru.edu) 

Konceptet bazë të tij janë: 

• Imazhi dhe veprimi janë të lidhur. Kërkimi nga fushat e mjekësisë 
(efekti i pilulës së rreme), arsimit (dinamika “Pigmalion”) dhe sjellja 
njerëzore dhe psikologjia e sporteve tregon fuqinë e këtyre 
koncepteve.  Imazhet që ekzistojnë brenda nesh janë një realitet i 
fuqishëm. Organizatat dhe komunitetet e suksesshme kanë një vizion 
dhe imazhe pozitive të cilat çojnë në veprim. 

• Organizatat ecin në drejtimin e pyetjeve që bëjnë. Pyetjet që bëjmë 
përcaktojnë atë që gjejmë. Ajo që gjejmë shndërrohet në të dhënat 
me të cilat ndërtojmë të ardhmen. VP kërkon të gjejë dhe të kuptojë 

                                                      
3 Një pjesë e madhe e tekstit të kësaj rubrike është marrë nga libri “Ndryshimi i analizës vlerësuese përmes 
vlerësimit pozitiv” me autorë Hallie Preskill dhe Tessie Tzavaras Catsambas, nga shtëpia botuese “Sage 
Publications”, 2006 ose nga materiale të trajnimeve të shoqërisë “EnCompass”. 

Vlerësimi pozitiv 

është një proces 

i grupit, i cili 

hulumton, 

identifikon dhe 

zhvillon më tej 

më të mirën e 

“asaj që është” 

brenda 

organizatave, 

për të krijuar një 

të ardhme më të 

mirë. 

sukseset dhe novacionet për të zbuluar pasionin, ngazëllimin dhe vlerat 
më të thella të një organizate dhe komuniteti, për të frymëzuar ecjen 
drejt së ardhmes së preferuar. 

• Vlerësimi i më të mirës që sjell e shkuara ofron vazhdimësi gjatë 
periudhave kalimtare dhe gjatë ndryshimeve. Kur respektohet e 
shkuara, njerëzit kanë mundësi të mbështeten te sukseset e saj, për të 
krijuar një të ardhme më të mirë. Shohim se e kemi më të lehtë për të 
lënë pas vetes që duhet lënë pas dhe për të marrë me vete më të 
mirën që na jep e shkuara. Zvogëlohet shumë rezistenca kundër 
ndryshimit. 

• Realiteti i organizatës dhe i komunitetit nuk është fiks.  Ndryshimi është 
i përhershëm. Skemat, sistemet dhe strukturat e krijuara nga njerëzit 
dhe komunitetet janë të hapura ndaj ndryshimit. Përmes kërkimit dhe 
dialogut, krijojmë imazhe të reja, të cilat çojnë drejt veprimeve të reja, 
të cilat, nga ana e tyre, krijojnë realitete të reja. Organizatat mund të 
krijojnë një aftësi pozitive kur i kushtojnë vëmendje ecjes përpara dhe 
novacioneve. 

• Ngritja e aftësive që e shikojnë pozitivisht realitetin është një detyrë 
kryesore e faktorit udhëheqës. Udhëheqësit që vlerësojnë pozitivisht 
zhvillojnë aftësinë që, pas problemeve,(p.sh. c’farë ne nuk kemi dhe 
nuk mund të bëjmë, të shohin potencialin dhe të mundësojnë mësimin 
përmes dialogut, imagjinatës, kreativitetit dhe aksionit. 

 
Vlerësimi pozitiv është: 

• Një strategji për ndryshimin me dashje që identifikon më të mirën e 
“asaj që është” për të punuar drejt realizimit të ëndrrave dhe 
mundësive të “asaj që mund të jetë”; Një kërkim i përbashkët i pikave 
të forta, pasioneve dhe forcave jetëdhënëse që gjenden brenda çdo 
sistemi dhe që kanë potencialin për të arritur një ndryshim të 
frymëzuar dhe pozitiv. 

• Një proces hetimi bashkëpunues, mbështetur në intervista dhe pyetje 
pozitive, të cilat mbledhin dhe kremtojnë “historitë me lajme të mira” 
të një komuniteti. Këto histori shërbejnë për të ngritur lart identitetin 
kulturor, shpirtin dhe vizionin. 

   

Objektivat 

 

 Përdorimi i një qasjeje me vlerësim pozitiv nxit kreativitetin, stafin dhe palët 
e interesuara për të marrë pjesë dhe shoqëron suksesin. 

   

Rezultati ose efekti  • Ndryshim i orientimit bazë nga orientim i përqendruar te problemet 
në orientim të përqendruar te mundësitë. 

• Qartësim ose përmirësim i ndjenjës së identitetit, vlerave të 
përbashkëta dhe kulturës. 

• Krijim i klimës së mësimit dhe hulumtimit të vazhdueshëm. 

Vlerësimi pozitiv 

është një strategji 

për ndryshimin 

institucional dhe 

një proces i 

hulumtimit 

përmes 

bashkëpunimit, i 

cili e rrit 

identitetin 

kulturor, 

atmosferën dhe 

vizionin. 

• Ripërtëritje e energjisë, shpresës, motivimit dhe angazhimit të grupit. 

• Rritje e kureshtjes dhe dëshirës për të ditur. 

• Ndryshim i rregullt i kulturës dhe gjuhës (për shembull, rritje e 
praktikave bashkëpunuese dhe ulje e konkurrencës, rritje e raportit të 
komenteve pozitive ndaj atyre negative, rritje e pyetjeve pohuese 
dhe/ose komunikimit të pasur me narracion). 

• Përmirësim i marrëdhënieve të punës dhe i zgjidhjes së konflikteve. 

• Zvogëlim i vendimmarrjes hierarkike. Rritje e praktikave egalitare dhe i 
veprimit me nismë nga vetja. 

   

Vënia në zbatim 

 

 

 

 

 

 

 

 

 

 

 

 

 

 

 

 

 

 Procesi i 4 I-ve 

Procesi i vlerësimit pozitiv për mësimin dhe shndërrimin e organizatës 
mbështetet te modeli i 4 I-ve4—Inquire-Heto, Imagine—Parafytyro, 
Innovate-Rijëso, Implement-Zbato. Sic tregohet në diagramën në fillim të 
këtij kreu.Më poshtë, jepet një përshkrim i shkurtër i secilës prej këtyre 
fazave: 

Heto (Zbulo). 
Faza e parë është për zbulimin dhe vlerësimin pozitiv të më të mirës 
së “asaj që është” duke u përqendruar te çastet më të mira të historisë 
së organizatës. Në këtë fazë, organizatat zbulojnë faktorë unikë (për 
shembull, faktorin udhëheqës, marrëdhëniet, kulturën, strukturën, 
shpërblimet, etj.) që i kanë mundësuar këto ndryshime. Organizatat 
bëhet të afta për të bërë novacione deri aty sa të mund t’i 
interpretojnë historitë e tyre për mundësi pozitive. Kjo ngre kapacitetin 
për një administrim të efektshëm të vazhdimësisë organizative gjatë 
periudhave të ndryshimeve. Anëtarët bëhen të gatshëm për të hequr 
dorë nga disa pjesë të së shkuarës dhe ndërgjegjësohen për ato gjëra 
që duan t’i marrin me vete në të ardhmen. 

Parafytyro (Ëndërro). 
Në këtë fazë, organizatat e kundërshtojnë status kuonë duke 
parashikuar të ardhme me më shumë vlera dhe jetë. Imazhet e së 
ardhmes dalin nga historitë dhe shembujt që vijnë nga më e mira e së 
shkuarës. Ato janë mundësi të mëdha sepse dalin nga çastet e 
jashtëzakonshme të historisë së organizatës. Organizatat kanë një prirje 
për të ecuar drejt imazheve pozitive të përbashkëta të së ardhmes. Së 
bashku, organizata krijon një imazh pozitiv të së ardhmes më të 
dëshiruar dhe më të preferuar të saj. Ato e çojnë më të mirën e “asaj 
që është” drejt “asaj që mund të jetë”, duke pyetur “Çfarë thirrje po i 
bën bota organizatës sonë, për t’u bërë?”  

                                                      
4 Ky model është zhvilluar nga “EnCompass”. Është një variant i procesit të katër D-ve (Discover-Zbulo, Dream-
Ëndërro, Design-Projekto dhe Deliver-Realizo) i krijuar nga Cooperrider. 

Organizatës i jepet mundësia për shkuar përtej asaj që kujtonte ajo 
se ishte e mundshme. 

Rijëso (Strukturo). 
Synimi i fazës së novacionit është të parashikohet se si duhet të jetë 
e strukturuar organizata, për t’i realizuar tërësisht ëndrrat dhe idealet 
e përbashkëta. Në fillim identifikohen elementet organizativë, apo 
“arkitektura sociale” (vlerat, faktori udhëheqës, kultura, stafi/njerëzit, 
strukturat, strategjia, komunikimi, proceset, praktikat, rezultatet, etj.). 
Pastaj, organizata krijon “propozime provokuese” ose “kumtime të 
mundësive” në lidhje me pamjen që do të kishte organizata nëse do 
të ishte duke bërë maksimumin e saj. Në këtë fazë, organizata fillon 
të vendosë orientime të reja strategjike dhe krijon një harmonizim 
midis vizioneve të veta për të ardhmen dhe sistemeve dhe 
proceseve që ka. 

Zbato (Realizo). 
Detyra në këtë fazë është “vendosja e busullës organizative”. Është 
një kohë gjatë së cilës mësohet vazhdimisht, duke përdorur mjetet 
dhe proceset e vlerësimit pozitiv dhe duke improvizuar apo duke 
bërë korrigjime të kursit, në ndjekje të vizionit të përbashkët. Inercia 
dhe potenciali për novacion, kreativitet dhe produktivitet është 
shumë i lartë në këtë fazë të kërkimit. Kjo duhet ushqyer nga 
udhëheqësit me vëmendje të mençur për të rritur kulturën e 
mësimit përmes vlerësimit pozitiv dhe ndërgjegjësimin për sfidat e 
ndryshimit. 

Vlerësimi pozitiv ka të bëjë me kërkimin e më të mirës te njerëzit, te 
organizatat e tyre dhe te universi i tyre. Në fokusin e vet më të gjerë, 
kërkon zbulimin e rregullt të asaj që i jep “jetë” një sistemi të gjallë kur ai 
është në kulmin e gjallërisë, efektivitetit dhe aftësisë së vet. VP, në një 
mënyrë qendrore, qëmton artin dhe praktikën e bërjes së atyre pyetjeve 
që e forcojnë kapacitetin e një sistemi të kuptojë, të parashikojë dhe të 
rrisë potencialin pozitiv. Në mënyrë qendrore, ajo kërkon mobilizimin e 
kërkimit përmes krijimit të “pyetje pozitive të pakushtëzuar”, shpesh 
duke përfshirë me qindra, ndonjëherë edhe me mijëra, njerëz. 

Parimet e Vlerësimi Pozitiv përshtaten për çdo situatë individuale. 
Normalisht, procesi i plotë i VP-së përfshin: 

1. përzgjedhjen e një fushe të përqendruar apo të temave me interes; 

2. intervista të hartuara për të zbuluar pikat e forta, pasionet, cilësitë 
unike; 

3. identifikimin e modeleve, temave dhe/ose mundësive intriguese; 

4. krijimin e deklaratave të guximshme të mundësive ideale 
(“Propozimet provokuese”); 

5. bashkëvendosjen e “asaj që duhet të jetë” (konsensusin në lidhje me 
parimet & prioritetet); dhe 

6. vënien në lëvizje ose ruajtjen e saj. 

Për më shumë informacion në lidhje me Vlerësimin Pozitiv dhe për 
zbatimet e shumta të tij, mund të shikoni hapësirën në internet 
http://appreciativeinquiry.case.edu/. 

   

Kostot, koha & 
kompleksiteti 

 Filozofia dhe një pjesë e mirë e metodikës së Vlerësimit Pozitiv mund të 
zbatohen pa asnjë kosto shtesë për një program. Megjithatë, një investim 
i mençur do të ishte marrja me pagesë e një trajnuesi/konsulenti për ta 
trajnuar dhe këshilluar organizatën, të paktën gjatë përdorimit të parë të 
këtyre teknikave në një organizatë. Natyra me një pjesëmarrje intensive e 
VP-së kërkon një investim të mjaftueshëm kohe për t’i dhënë mundësi 
stafit dhe palëve të interesuara t’i mbledhin dhe analizojnë të dhënat dhe 
informacionet në mënyrë bashkëpunuese. Nëse kjo kërkon një numër të 
madh njerëzish, mund të ketë kosto të konsiderueshme të lidhura me 
mbledhjet dhe vrojtimet. 

   

Veprimtaritë 
plotësuese 

 Teknikat e vlerësimit pozitiv mund të zbatohet me të gjithë instrumentet 
dhe veprimtaritë e paraqitura në këtë Paketë Burimore. 

   

Parakushtet 
programore 

 Stafi i organizatës dhe palët e interesuara lipset t’i kuptojnë qartë parimet 
dhe teknikat bazë të Vlerësimit Pozitiv. Me fjalë të tjera, duhet ta 
kuptojnë qartë përse po e bëjnë këtë proces dhe si mund ta përdorin në 
fusha të ndryshme të punës së tyre. 

Parakushte të tjera të rëndësishme janë: 

• Kureshtja: interesi për të zbuluar gjëra të reja! 

• Një ekip bashkëpunues programi (qofshin staf ose vullnetarë), të cilët 
të jenë të gatshëm për të ndarë ato që dinë me njëri tjetrin. 

• Punonjës dhe palë të interesuara që janë të gatshëm për të qenë 
përdorues aktivë të teknologjisë së VP-së. Këta janë zemra e një VP-
je të efektshme. 

 
Pyetje që duhen bërë 
përpara fillimit të 
kësaj veprimtarie 

  

• A jemi të gatshëm ta fillojmë një tjetër rrugë dhe të jemi të hapur 
për të përdorur qasje të reja në organizatën tonë? 

• Për çfarë burimesh kemi nevojë për ta bërë një gjë të tillë? 

• Si do ta përgatisin stafin tonë dhe palët e interesuara për të përdorur 
Vlerësimin Pozitiv? 

•  Kush do të jetë udhëheqësi për këtë detyrë? 

• Si do ta ndihmojmë stafin dhe palët e interesuara për të mos bërë 
më pyetjen “çfarë nuk shkon”, por për të bërë pyetjen “çfarë është 
më e mira”? 

• Si mund t’i modelojë stafi drejtues këto qëndrime dhe sjellje? 

   

Mësimet e nxjerra 

 

 • Vlerësimi Pozitiv i bën më të motivuar njerëzit, sepse mbështetet te 
ajo që mund të bëjnë më mirë dhe te mënyra se si të arrihet më 
shumë nga kjo gjë. 

• Përdorimi i metodikës së VP-së tërheq një bashkëpunim më të madh 
nga aktorët shtetërorë dhe të shoqërisë civile. Ata ndjehen të 
vlerësuar dhe të përfshirë. 

• Vlerësimi pozitiv “i hap dyert” për mbledhjen e informacioneve të 
vlefshme. 

• Ai i bën njerëzit të ndjehen më rehat me ndarjen dhe diskutimin e 
problemeve, pa pasur frikë se “po i kontrollojnë”. 

• Vlerësimi pozitiv mund të përdoret në të gjitha aspektet e punës, për 
shembull në hartimin e projektit, monitorimin dhe vlerësimin, 
monitorimin financiar, administrimin e stafit, zgjidhjen e problemeve, 
zgjidhjen e konflikteve, etj. 

• Përdorimi i Vlerësimit Pozitiv në administrimin e projekteve e rrit 
mundësinë e realizimit të arritjeve dhe të suksesit. 

   

Për më shumë 
informacion, ju lutemi 
të kontaktoni 

 “Creative Associates International, Inc.”: www.caii.com 
      Sylvia Ellison, Eksperte e Lartë: SylviaE@caii.com 
      Sarah Stephens, Drejtoreshë Programi, KVKTNJ: SarahS@caii.com 
“EnCompass”: www.encompassworld.com 
Qendra Burimore Kombëtare Shqiptare e Trajnimit dhe Asistencës 

Teknike: ngoc@abcom.al 
Punonjës të KVKTNJ-së të trajnuar në fushën e Vlerësimit Pozitiv: 

Alketa Gaxha, Menaxhere e Granteve 
Dolor Tozaj, Koordinator Lokal i Programit 
Elvana Gadeshi, Specialiste Monitorimi dhe Vlerësimi 
Entela Lezo, Shefe Finance 
Etion Parruca, Asistent për Administratën dhe Burimet 
Ines Xhelili, Koordinator Lokal i Programit 
Shpresa Spahiu, Specialiste për Shërbimet Sociale 

5 Në Shqipëri, thuajse të gjitha organizatat e shoqërisë civile kanë, të paktën, një ose dy kompjuterë. Deri në 
gusht 2009, nuk mund të thuhej e njëjta gjë për zyrat shtetërore. Gjithashtu, në shumë raste, edhe ato pajisje 
kompjuterike që ekzistojnë në zyrat e nëpunësve shtetërore nuk mund të përdoren nga ata punonjës që 
përmbushin përgjegjësitë kryesore për futjen dhe analizën e të dhënave. Ka edhe një mungesë lidhjeje me 
internetin në zyrat shtetërore shqiptare. 

   
  

2. Instrumentet e mbledhjes & përpunimit të të 
dhënave 
 

Përshkrimi 

 

 

 

 

 

 

 

 

 

 

 

 

 

 

 

 

 

 

 

 Mbledhja dhe mbajtja me kujdes e të dhënave është platforma mbi të 
cilën mbështetet krijimi i informacioneve të kuptimshme për 
administrimin dhe vlerësimin e programeve. Të dhënat mund të 
mblidhen në një shumëllojshmëri mënyrash, të cilat shkojnë nga më e 
thjeshta te më e ndërlikuara. Kompleksiteti i instrumentit ose sistemit 
duhet të jetë i përshtatshëm si për natyrën e punës ashtu edhe për 
nivelin e aftësive të njerëzve që do t’u duhet të kujdesen për futjen e të 
dhënave. Llojet e të dhënave që duhen për administrimin e programeve 
antitrafik përfshijnë informacionin e kontaktit të palëve të interesuara, 
informacionin për pjesëmarrjen në aktivitete, informacione për shërbimet 
që u janë dhënë përfituesve, etj. 

Për programimin me shumë elemente aktiviteti, një instrument efiçient 
dhe i dobishëm mund të jetë baza e të dhënave. Një bazë të dhënash 
është një përmbledhje të dhënash të organizuara në mënyrë të atillë që 
të arrihen, administrohen dhe përditësohen me lehtësi. Ndonjëherë, 
bazat e të dhënave klasifikohen sipas qasjes organizative. Qasja më e 
përhapur është baza e të dhënave relacionale, një bazë tabelore e të 
dhënave, ku të dhënat përkufizohen në mënyrë të atillë që të 
riorganizohen dhe arrihen përmes disa mënyrave të ndryshme. Programi 
KVKTNJ ka hartuar disa baza të tilla të dhënash, duke përdorur 
programin kompjuterik “Excel”, për të mbledhur informacion për 
veprimtaritë e ndërgjegjësimit, shërbimet e parandalimit dhe shërbimet 
që u ofrohen viktimave të trafikimit. Këto përshkruhen me më hollësi në 
rubrikën e vënies në zbatim, në vijim. 

Programi KVKTNJ vuri re se thuajse të gjithë partnerët e tij (shtetërorë 
dhe nga shoqëria civile) që kanë kompjuterë5 përdorin programe të 
paketës “Microsoft Windows” dhe “Office”. Pas vlerësimit të burimet 
kompjuterike dhe njerëzore të partnerëve të tij, programi KVKTNJ 
vendosi t’i hartojë bazat e të dhënave duke përdorur programin “Excel”, 
dhe jo programin e sofistikuar “Access” të paketës “Microsoft Office”. 
Programi “Excel” ka kapacitet të mjaftueshëm dhe është më i arritshëm 
për një numër më të madh partnerësh në vend. Në përgjithësi, të dhënat 
sasiore që konsolidohen janë të administrueshme në strukturën e 
tabelave të programit “Excel”. 

6  Llogaritjen ndërtabelore shfaqin shpërndarjen e përbashkët të dy apo më shumë ndryshoresh të të 
dhënave. 

7  Sa i takon programimit antitrafik, frekuenca zakonisht është numri i herëve me të cilin ndodh një ngjarje në 
program. 

 

 

 

 

 

 

 

 

 

 

 

 

 

 

Të dhënat që përmbajnë bazat e të dhënave të hartuara nga KVKTNJ 
mund të përdoren edhe me mjete më të sofistikuara të analizës së të 
dhënave. Në Shqipëri, institucionet akademike dhe organizatat 
kërkimore, si Instituti për Kërkim dhe Alternative Zhvillimi (IDRA) mund 
t’i përpunojë këto të dhënave me programin kompjuterik “SPSS” (nga 
anglishtja, “Statistical Package for the Social Sciences”, paketa statistikore 
për shkencat shoqërore), emri i të cilit tani është “PASW” (nga anglishtja, 
“Predictive Analytics Software”, programi i analitikave parashikuese. Ky 
program kompjuterik mundëson llogaritjet ndërtabelore6 dhe ato të 
frekuencës7 së llojeve të ndryshme të të dhënave dhe mund të nxjerrë 
tabela, evidenca dhe grafikë të dobishëm, për qëllime analitike. Dy 
shembuj të raporteve të shkruar në bazë të përdorimit ekstensiv të 
materialit të krijuar me programin “SPSS” janë raportet e vlerësimit të 
efektit të KVKTNJ-së për veprimtaritë e ndërgjegjësimit të grant-
marrësve, të përgatitur nga IDRA, të cilët janë përfshirë edhe në 
kompakt-diskun e paketës burimore. 

Në mënyrë të ngjashme, programi kompjuterik “Sistemi i Informacionit 
Gjeografik” (GIS) mund të krijojë harta me të dhënat, që përmbajnë 
informacion për vendndodhjen gjeografike (për shembull, qarqe, 
bashki/komuna). Në vitin 2003, Misioni i USAID-it në Shqipëri investoi 
për këtë program dhe për trajnimin e stafit për të ngritur një Sektor të 
GIS-ës. Ky sektor e ka ndihmuar programin KVKTNJ, duke krijuar harta 
për të interpretuar efektin gjeografik në nivel vendi dhe për të analizuar 
disa prej dinamikave të trafikimit të qenieve njerëzore, në bazë të të 
dhënave nga rastet e viktimave të trafikimit. Në Kompakt-Diskun e 
Paketës Burimore, shih raportin e KVKTNJ-së “Situata e Përpjekjeve në 
Shqipëri për Luftën kundër Trafikimit të Qenieve Njerëzore 2007-2008”, 
kreun e parë, për shembuj të përdorimit të hartave të tilla. 

Ministria e Brendshme, me mbështetjen teknike të Programit të 
Ambasadës së SHBA-ve për Trajnimin për Hetimin Penal Ndërkombëtar 
(ICITAP) ka krijuar Sistemin e Administrimit të Integruar të Informacionit 
(TIMS) për Policinë Shqiptare të Shtetit. Baza e të dhënave TIMS ka 
nënndarje të veçanta, me liri-hyrje të kufizuar, për: (i) Sistemin e 
Informacionit të Kontrollit Kufitar (BCIS); (ii) Sistemin e Standardizuar të 
Informacionit të Raportimit të Rasteve (CRIS); (iii) Sistemin e 
Informacionit për Drejtimin e Hetimeve Penale (CIMIS); dhe (iv) 
Sistemin Informativ dhe të Kartelave Penale (CRIIS). Ky sistem përdoret 
nga qeveria si burim parësor i të dhënave për trafikimin e qenieve 
njerëzore në Shqipëri. 

Zyra e Koordinatorit Kombëtar për Luftën kundër Trafikimit të Qenieve 
Njerëzore është përgjegjëse për bashkërendimin e të dhënave të 

mbledhura përmes nëpunësve të kontaktit të ministrisë, anëtarë të Task-
Forcës Kombëtare Antitrafik, Komiteteve Rajonale për Luftën Kundër 
Trafikimit të Qenieve Njerëzore dhe shoqërisë civile. Ky proces 
bashkërendohet me sistemet e mbledhjes së të dhënave të secilit prej 
këtyre subjekteve. 

Është e vështirë të mbledhës të dhëna të kuptimta për trafikimin e 
qenieve njerëzore. Duke qenë se trafikimi i qenieve njerëzore është një 
aktivitet kriminal, autorët e këtij krimi me kast e fshehin informacionin 
për të. Shumë prej të dhënave të mbledhura për viktimat e trafikimit 
konsolidohen përmes kanaleve të forcave të ligjit, sikurse përshkruhet në 
paragrafin e mësipërm. Prej kësaj, të dhënat përqendrohen te ato 
informacione që janë të nevojshme për hetimin, dhe jo për t’i kuptuar 
dhe asistuar viktimat e këtyre krimeve. Mbajtja e të dhënave mund të 
ndikohen edhe nga interesat politike apo institucionale. Panorama e 
plotë antitrafik mund të arrihet të shihet vetëm përmes bashkëpunimit 
dhe shqyrtimit të të dhënave që vijnë edhe nga burimet shtetërore edhe 
nga ato të shoqërisë civile, si edhe nga sektorë të ndryshëm të forcave të 
ligjit, shërbimeve sociale, arsimit, shëndetësisë, etj. 

    

Objektivat 

 

 • Mbledhja e të dhënave të krahasueshme përmes përdorimit të 
instrumenteve të unifikuara për mbledhjen e të dhënave. 

• Mundësimi i analizave të të dhënave për fusha specifike të punës. 

• Dhënia e ndihmës zyrave dhe organizatave anti-trafikim në procesin 
e vendimmarrjes. 

   

Rezultati ose efekti  Pasja e të dhënave të sakta, aktuale dhe të krahasueshme për punën 
antitrafik në Shqipëri. 

Vënia në zbatim 

 

 

 

 

 Vendimet se çfarë të dhënash duhen për administrimin dhe vlerësimin e 
programeve duhet të merren qysh herët në procesin e planifikimit të 
programit. Mbledhja e të dhënave nuk duhet të jetë medoemos e 
komplikuar. Megjithatë, një planifikim dhe testim i kujdesshëm i 
instrumenteve të mbledhjes së të dhënave, si edhe një trajnim i atyre që 
do të jenë përgjegjës për futjen e të dhënave, mundëson ecurinë me sa 
më pak probleme të procesit të mbajtjes së të dhënave. 

Idealja do të ishte që të krijohet një paketë me të dhënat ekzistuese për 
situatën bazë përpara se të nisin aktivitetet e programit, kundrejt të cilave 
të mund të matet ndryshimi. Për shembull, nëse do të bëhet rritje e 
ndërgjegjësimit, mund të bëhet një vrojtim i situatës bazë për nivelin e 
ndërgjegjësimit dhe njohurive që ka popullata e synuar në lidhje me 
trafikimin e qenieve njerëzore. Ky informacion mund të përdoret, pastaj, 
për të vendosur se çfarë informacionesh të tjera janë të nevojshme dhe 
se si do të transmetohen këto informacione. Në fund të fushatës së 
ndërgjegjësimit, duhet të përdoret përsëri i njëjti instrument vrojtimi, me 
të njëjtën popullatë të synuar, për të parë se çfarë ndryshimesh ka pasur 
në ndërgjegjësimin dhe njohuritë e tyre, si pasojë e veprimtarive në të 
cilat kanë marrë pjesë. Edhe puna kërkimore për situatën bazë fillestare 
është një mënyrë e shkëlqyer për t’ua prezantuar projektin palëve të 
interesuara dhe për të filluar identifikimin e përfituesve të synuar dhe të 
partnerëve të vënies në zbatim. 

Instrumentet e bazave të të dhënave të KVKTNJ-së 

Një kontribut madhor i programit KVKTNJ, për punën antitrafik në 
Shqipëri, është përgatitja e një pakete instrumentesh të thjeshta dhe të 
standardizuara në formën e bazave të të dhënave në programin “Excel”, 
të pranuara nga shumë organizata në mbarë vendin, me qëllim 
regjistrimin e të dhënave për përfituesit dhe veprimtaritë e tyre.  Më 
poshtë, jepet një përshkrim i shkurtër i secilit prej këtyre instrumenteve: 
Secili instrument dhe udhëzim shoqërues mbi përdorimin është përfshirë 
në Kompakt-Diskun e Paketës Burimore. 

Një tipar dallues i këtyre instrumenteve është “menyja me opsione të 
gatshme” që përdoret për shumicën e kategorive të shtyllave. Kjo e bën 
më të thjeshtë futjen e të dhënave dhe mundëson klasifikimin dhe 
shqyrtimin me lehtësi të të dhënave. Fleta e punës mbulon informacione 
kyçe, sipas njësive gjeografike, çka mundëson një analizë të hollësishme të 
skemave të rekrutimit, shfrytëzimit dhe ri-integrimit. 

Është e mundshme që këto instrumente të lidhen me një bazë më 
komplekse të dhënash, duke përdorur programin “Access” të paketës 
“Microsoft Office”. Kjo kërkon një trajnim të konsiderueshëm si edhe 
kohë për përgatitjen. 

Baza e të dhënave me kontaktet e palëve të interesuara të KVKTNJ-
së 
Kjo është një listë e plotë e partnerëve të programit KVKTNJ nga 
sektori shtetëror, shoqëria civile dhe arena ndërkombëtare. Në të 

dhënash duhen 

për 

administrimin 

dhe vlerësimin 

duhet të 

merren qysh 

herët në 

procesin e 

planifikimit të 

programit.  



                       
                       NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR          109 

                PAKETË BURIMORE E PRAKTIKAVE TË MIRA KUNDËR TRAFIKIMIT NJERËZOR  
 

përfshihen emrat, titujt, pozicionet, institucionet, adresat, numrat e 
telefonit/faksit dhe adresat e postës elektronike të gjithë palëve të 
interesuara (që kanë mbetur në Shqipëri) të cilat kanë bashkëpunuar 
me programin KVKTNJ, pavarësisht nëse e mbajnë aktualisht atë 
pozicion apo jo. Bazën e plotë të të dhënave mund ta gjeni në 
Kompakt-Diskun e Paketës Burimore. Të dhënat e saj janë 
përditësuar për herë të fundit në gusht 2009. 

Instrumenti me bazën e të dhënave të dosjeve të përfituesve të 
strehëzave 
Baza e të dhënave për përfituesit e stratëzave antitrafik, e KVKTNJ-
së/Koalicionit Kombëtar të Strehëzave Antitrafik, konsolidon 
informacion për viktimat e trafikimit dhe personat e tjerë që marrin 
shërbime asistence dhe ri-integrimi nga ofruesit e strehëzave. 
Elementi më i rëndësishëm i bazës së të dhënave është se ajo u jep 
mundësi të gjithë partnerëve të raportojnë dhe të krahasojnë të 
dhëna për përfitues të veçantë PA futur informacion që identifikon 
personin, siç është emri, adresa, numri i telefonit, etj. Kjo përmbush 
standardet më të larta të mbrojtjes së të dhënave vetjake, në 
përputhje me protokollet evropiane për të drejtat e njeriut. Ky 
instrument dhe udhëzimet për përdorimin e tij mund ta gjeni në 
Kompakt-Diskun e Paketës Burimore. 

 

 

 

Programi KVKTNJ ka punuar nga afër me organizatat anëtare të 
Koalicionit Kombëtar të Strehëzave Antitrafik për të krijuar këtë 
instrument të përbashkët, me bazën e të dhënave për regjistrimin e 
rasteve, për të mbledhur informacion për përfituesit, pa identifikuar 
personat. Këshilla teknike prej specialisti është dhënë edhe nga stafi i 
ZKKAT-së. Megjithëse teknika e kodeve të rasteve ndihmon në 
mbrojtjen e fshehtësisë së informacionit të përfituesve, është e 
rëndësishme të theksohet se kjo bazë të dhënash përmban 
informacion KONFIDENCIAL.  Hyrja në të dhënat e saj duhet të 
administrohet me kujdes nga organizatat përgjegjëse. 

Instrumenti i bazës së të dhënave mbi rastet e shërbimeve 
komunitare 
Ky skedar përmban vetëm një tabelë. Ajo është e strukturuar në 
mënyrë të ngjashme me instrumentin e bazë së të dhënave të 
përfituesve të strehëzave dhe ka për synim të mbulojë informacione 
për tërësinë e shërbimeve që i ofrohen një përfituesi të veçantë. Ky 
instrument asiston administrimin e rasteve të një plani parandalimi 
për fëmijë ose të rritur. Edhe ky përdor një sistem me kode të 
rasteve, për të mbrojtur fshehtësinë e informacionit të përfituesve, 
duke ndjekur, në të njëjtën kohë, informacionin për 
shumëllojshmërinë e ndihmës që merr ky person gjatë një periudhe 
kohore. Këtë instrument mund ta gjeni në Kompakt-Diskun e 
Paketës Burimore. 

Instrumenti i bazës së të dhënave për veprimtaritë e ndërgjegjësimit 
Ky skedar përmban vetëm dy tabela. Në tabelën e “pjesëmarrësve” 
regjistrohen emrat, adresat dhe informacionet e tjera të kontaktit për 
të gjithë njerëzit të kanë marrë pjesë në aktivitetet e ndërgjegjësimit. 
Kjo krijon një bazë të dhënash të personave të ditur të cilët mund të 
kontaktohen përsëri për të bashkëpunuar në përpjekjet e tjera 
antitrafik. Në tabelën e dytë, të quajtur “Veprimtaritë e 
ndërgjegjësimit” regjistrohet informacioni i aktiviteteve për 
veprimtaritë e ndërgjegjësimit të realizuara nga organizata. Këtë 
instrument mund ta gjeni në Kompakt-Diskun e Paketës Burimore. 

 Instrumenti i bazës së të dhënave për trajnimet 

Ky skedar përmban vetëm dy tabela.  Në tabelën “Personat e 
trajnuar” regjistrohen emrat, adresat dhe informacionet e tjera të 
kontaktit për secilin person që është trajnuar nga organizata dhe 
partnerët e saj. Kjo krijon një bazë të dhënash të personave të ditur 
të cilët mund të kontaktohen për të dhënë kontributin e tyre në 
përpjekjet antitrafik në të ardhmen. Mund të jetë veçanërisht e 
dobishme për Komitetet Rajonale të Luftës Antitrafik, sepse në të 
identifikohen përfaqësuesit nga sektori shtetëror dhe shoqëria civile, 
në komunitetin lokal, të cilët mund t’i këshillojnë dhe t’i mbështesin 
në punën e tyre. Në tabelën e dytë, të quajtur “Veprimtaritë e 
trajnimit” regjistrohet informacioni i aktiviteteve për veprimtaritë e 
ndërgjegjësimit të realizuara nga organizata. Këtë instrument mund ta 
gjeni në Kompakt-Diskun e Paketës Burimore. 

   

Kostot, koha & 
kompleksiteti 

 Mbledhja dhe përpunimi i të dhënave duhet të parashikohen në të gjitha 
planet e administrimit të programeve. Me modelet e shumta për 
instrumentet e mbledhjes së të dhënave dhe bazat e të dhënave që 
ekzistojnë, mund të jetë e realizueshme të modifikohen instrumentet 
ekzistuese, duke i minimizuar kështu kostot që do të lindnin nga marrja e 
konsulentëve të jashtëm për hartimin e tyre. Megjithatë, nëse 
parashikohet që programi do të vazhdojë për disa vjet dhe do të 
mbledhë një sasi të madhe të dhënash, një investim i mençur do të ishte 
marrja me kontratë e ekspertëve teknikë të jashtëm apo marrja me kohë 

të plotë e një specialisti monitorim-vlerësimi (shih rubrikën në vijim) për 
ta asistuar organizatën në projektimin e një sistemi funksional për 
mbledhjen e të dhënave. 

Është e rëndësishme të orientohet i gjithë stafi për sistemin e mbledhjes 
së të dhënave të plota. Identifikoni se cilët punonjës do të jenë përgjegjës 
për futjen e të dhënave dhe përpunimin e të dhënave të marra nga 
partnerët. Këta punonjës, nga ana e tyre, lipset të trajnojnë me imtësi 
çdo partner që mund të fusë të dhëna në sistemin e të mbledhjes së të 
dhënave. Ekipi i KVKTNJ-së ka parë se kjo lipset të ndiqet edhe më pas 
me trajnim ekstensiv individual pas fillimit të përdorimit të instrumentit 
nga partnerët. Edhe pse kjo jo medoemos sjell kosto financiare shtesë të 
ndjeshme, është një investim i rëndësishëm i burimeve njerëzore të 
organizatës dhe duhet të parashikohet në planin e punës të projektit dhe 
në ngarkesën e punës së stafit. 

Procesi i mbledhjes dhe përpunimti të të dhënave lëviz gjatë gjithë jetës 
së projektit, që nga konceptimit e deri në vlerësimin përfundimtar të tij. 
Është e rëndësishme që: 

1. të planifikohet procesi në fazën e hershme të projektit; 

2. të tregohet kujdes që të dhënat mblidhen në mënyrë të sistematike, 
të rregullt dhe të shpeshtë gjatë gjithë projektit; dhe 

3. të konfirmohen rezultatet përmes një procesi të vlerësimit 
përfundimtar të efektit. 

    

Veprimtaritë 
plotësuese 

 Mbledhja e të dhënave vlen për të gjitha fushat e punës antitrafik që 
përshkruhen në këtë Paketë Burimore. 

    

Parakushtet 
programore 

 Përvoja dhe aftësitë e stafit duhet të përfshijnë një njohuri të mirë për 
mbledhjen, përpunimin dhe analizat e të dhënave. Ata që janë përgjegjës 
për projektimin e sistemit të mbledhjes së të dhënave kanë nevojë t’i 
kuptojnë plotësisht programet dhe veprimtaritë që do të realizohen. 
Është e rëndësishme të kuptohet se do të mblidhen të dhënat nga 
përfituesit, sidomos për të siguruar që mbrohen të drejtat e tyre për 
fshehtësinë e informacionit vetjak. Stafi drejtues dhe zbatues ka nevojë të 
kuptojë qartë mënyrën e përdorimit të instrumenteve si edhe të ketë një 
vizion të qartë për mënyrën me të cilën do të përdoren të dhënat nga 
organizata dhe të tjerët, përfshirë edhe aktorët shtetërorë dhe të 
shoqërisë civile. 

   

Pyetje që duhen bërë 
përpara fillimit të 
kësaj veprimtarie 

 • Kush ka një interes të ngushtë për këtë program dhe për rezultatin e 
mbledhjes së të dhënave? 

• Çfarë duam të dimë/të mësojmë nga të dhënat? 

• Si dhe nga kush mund të përdoren të dhënat? 

• Kush e ka të drejtën dhe nevojën për ta ditur produktin e të 
dhënave? 

• Cili është niveli i përgjithshëm i aftësive të stafit dhe cilat janë 
programet kompjuterike të gatshme për këtë proces të mbledhjes së 
të dhënave? 

• Cilët instrumente mund të përdoren, në bazë të këtyre aftësive dhe 
kapaciteteve të programit kompjuterik? 

• Kush do të jetë përgjegjës për përpilimin e të dhënave në 
vazhdimësi? 

• Si do t’i kthejmë këto të dhëna në informacion (shih përkufizimet në 
kutinë në faqen e parë të këtij kreu)? 

• Si do ta përdorim këtë informacion për vendimet e administrimit? 

• Si do ta ndajmë këtë informacion me palët e interesuara? Sa shpesh? 

   

Mësimet e nxjerra 

 

 • Përdorimi i instrumenteve të unifikuara për mbledhjen e të dhënave 
siguron njëtrajtshmërinë e të dhënave të krahasueshme dhe 
mundëson përdorimin e tyre për shumë lloje analizash. 

• Përdorimi i bazave të të dhënave mundëson një administrim më të 
mirë të informacionit. 

• Pasja e të dhënave të përditësuara mundëson një vendimmarrje të 
mirë për administrimin. 

• Instrumentet e mbledhjes së të dhënave duhen krijuar në fillim të 
programit. 

• Ata subjekte dhe persona të cilët do t’i fusin të dhënat në sistem 
duhet të pajtohen sa i takon kuptimit të kategorive dhe 
përkufizimeve të përdorur në instrumentet. 

• Të gjithë peronat përgjegjës për futjen e të dhënave duhet të 
trajnohen se si t’i përdorin instrumentet. Duhet treguar vëmendje e 
veçantë për të siguruar që ata i kuptojnë përkufizimet e kategorive 
dhe terminologjinë e përdorur në instrument. 

• Të dhënat duhen futur menjëherë, rregullisht dhe shpesh. 

Për më shumë 
informacion, ju lutemi 
të kontaktoni 

 “Creative Associates International, Inc.”: www.caii.com 
      Sylvia Ellison, Eksperte e Lartë: SylviaE@caii.com 
      Sarah Stephens, Drejtoreshë Programi, KVKTNJ: SarahS@caii.com 
Zyra e Koordinatorit Kombëtar Antitrafik, pranë Ministrisë së 

Brendshme: at_nationalcoordinator@yahoo.com 
Instituti për Zhvillim dhe Alternativa Zhvillimi (IDRA): 
Qendra Burimore Kombëtare Shqiptare e Trajnimit dhe Asistencës 

Teknike: ngoc@abcom.al 
Të Ndryshëm & të Barabartë (D&E) – Tiranë: different&equal@icc-al.org 
Qendra Psiko-Sociale “Vatra” – Vlorë: qvatra@icc-al.org 
Tjetër Vizion – Elbasan: Tjetervision@albmail.com 
Punonjës të KVKTNJ-së të trajnuar në fushën e mbledhjes së të dhënave: 

Alketa Gaxha, Menaxhere e Granteve 
Arben Tabaku, Koordinator për Kërkimin 
Elvana Gadeshi, Specialiste Monitorimi dhe Vlerësimi 
Ines Xhelili, Koordinator Lokal i Programit 

  3. Posti i specialistit të monitorim-vlerësimit 
   

Përshkrimi 

 

 

  Monitorimi dhe vlerësimi i programeve përfshin një numër aftësish të 
veçanta, si edhe përgjegjësi. Edhe pse mund të jetë më efiçente të 
trajnohet një shumëllojshmëri punonjësish dhe vullnetarësh për 
përdorimin e instrumenteve të mbledhjes së të dhënave që lidhet me 
përgjegjësitë e tyre në kuadër të programit, është e rëndësishme të 
identifikohen një a dy punonjës të cilët të jenë përgjegjës për 
konsolidimin dhe përpunimin e të gjithë të dhënave. Në projekte të 
vogla ku nuk krijohen sasi të mëdha të dhënash, shpesh kjo bëhet nga 
punonjësit e financës ose kontabilitetit. 

Organizatat me programe të mëdha ose projekte të shumta kanë parë 
se është me vlerë futja e një specialisti monitorim-vlerësimi në ekipin e 
stafit. Ky punonjës është përgjegjës për mbledhjen, administrimin, 
analizën dhe raportimin e të dhënave te ekipi drejtues dhe donatorët e 
organizatës. Ajo ose ai mund të ketë edhe përgjegjësi trajnimi dhe 
patronazhi për punonjësit e tjerë ose partnerët e jashtëm të vënies në 
zbatim. 

    

Objektivat 

 

 Administrim i plotë i mbledhjes, analizës dhe raportimit të të dhënave. 

   

Rezultati ose efekti  • Administrim më i efektshëm i të dhënave të mbledhura në projekt. 

• Administrim më i mirë i punës dhe rezultateve të organizatës. 

• Rritje e aftësisë së organizatës për të bërë raportim të plotë dhe të 
saktë. 

• Rritje e krahasueshmërisë së të dhënave të mbledhura nga 
organizata të ndryshme, që krijojnë një panoramë të plotë të 
rezultateve të arritura në një fushë specifike veprimtarie. 

   

Vënia në zbatim 

 

 

 

 

 Një sërë grant-marrësisht të KVKTNJ-së e kanë përqafuar menjëherë 
idenë e pasjes së punonjësve të posaçëm që të jenë përgjegjës për 
administrimin e të dhënave. Pas pjesëmarrjes në trajnimet për SIM-in, të 
ofruar nga programi KVKTNJ, organizata “Një Tjetër Vizion” në Elbasan 
vendosi të hapë një post pune me orar të plotë për monitorim-
vlerësimin. Kjo ka sjellë një dallim të madh për Arian Çalën, Drejtorin e 
organizatës Një Tjetër Vizion. Me informacionin e gjerë dhe të 
organizuar më mirë, që merr nga punonjësi i monitorim-vlerësimit, ai 

Është e 

rëndësishme 

të 

identifikohen 

një ose dy 

punonjës të 

cilët të jenë 

përgjegjës 

për 

konsolidimin 

dhe 

përpunimin e 

të dhënave.  

thotë se “tani mund të fle rehat natën, sepse e di se si qëndrojnë gjërat 
në lidhje me organizatën time”. 

Të tjerë e kanë gjykuar më të arsyeshme ta integrojnë funksionin e 
monitorim-vlerësimit në përgjegjësitë e tjera të një punonjësi të 
organizatës. 

Do të ishte e dëshirueshme të punonjësi i monitorim-vlerësimit të 
plotësonte këto kushte: 

• Diplomë pasuniversitare për monitorim-vlerësim, punë kërkimore 
sociale, sociologji ose punë sociale, 

• Njohuri teknike prej eksperti për mbledhjen dhe raportimin e të 
dhënave sasiore, 

• Përvojë në vlerësimin e llojeve të programeve të realizuara nga 
organizata, 

•  Aftësi të forta komunikimi me gojë dhe me shkrim, 

• Aftësi të forta për programin “Excel” si edhe programe të tjera 
kompjuterike, 

• Aftësi për të punuar si pjesë e një ekipi, 

• Përvojë në trajnimin për mbledhjen dhe analizën e të dhënave. 

Pasi identifikohet punonjësi i duhur, është shumë e rëndësishme t’i jepet 
trajnimi i mjaftueshëm për të siguruar që ta kuptojë programin që duhet 
të monitorojë dhe të ketë kapacitetin për të zhvilluar instrumentet për 
këtë proces. 

   

Kostot, koha & 
kompleksiteti 

 Në buxhetin gjithsej të organizatës duhet futur një post monitorim-
vlerësimi me orar të plotë. Duhet të ketë ngarkesë të mjaftueshme për 
këtë post, për ta justifikuar investimin. Vendimi nëse duhet pasur një 
vend pune me orar të plotë për monitorim-vlerësimin apo nëse kjo 
përgjegjësi i duhet caktuar një punonjësi ekzistues duhet marrë në bazë 
të disa faktorëve, ku përfshihet edhe vëllimi i punës dhe kohëzgjatja e 
fondit për postin në fjalë. 

     

Veprimtaritë 
plotësuese 

 Puna e një punonjësi monitorim-vlerësimi lidhet me vënien në zbatim të 
të gjitha veprimtarive që përshkruhen në këtë paketë burimore. 

     

Parakushtet 
programore 

 Rekomnandohet të bëhet një vlerësim i punës dhe përgjegjësive të stafit 
të organizatës për të pasur një njohuri të qartë për strukturën drejtuese 
të organizatës. Ky vlerësim i programit dhe organizatës mund të 
identifikojë nëse ka apo jo ngarkesë të mjaftueshme dhe mbështetje me  

fonde për të justifikuar pasjen e një punonjësi me kohë të plotë për 
monitorim-vlerësimin. 

   

Pyetje që duhen bërë 
përpara fillimit të 
kësaj veprimtarie 

 • Përse ka nevojë organizata jonë, për të krijuar një pozicion 
monitorim-vlerësimi? 

• A mund të bëjmë një ristrukturim të përshkrimit të punës së stafit 
për të përdorur me më shumë efiçencë stafin dhe burimet 
financiare? 

• A mund të integrohet ky pozicion në ndonjë pozicion tjetër brenda 
strukturës së organizatës? 

• Si do ta sigurojmë trajnimin e duhur për stafin? 

• A i kemi burimet financiare për ta mbuluar pozicionin? 

   

Mësimet e nxjerra 

 

 • Krijimi i një posti të monitorim-vlerësimit e ndihmon stafin drejtues 
të organizatës ta administrojë me efiçencë punën dhe stafin e 
organizatës. 

• Posti i monitorim-vlerësimit i jep mundësi organizatës t’i administrojë 
më mirë të dhënat e krijuara nga puna e saj dhe për punën e saj. 

• Një punonjës i përkushtuar i monitorim-vlerësimit siguron një 
mbledhje me sistematike të të dhënave dhe e rrit përdorimin e tyre 
për qëllimet e administrimit dhe raportimit të programit. 

   

Për më shumë 
informacion, ju lutemi 
të kontaktoni 

  
“Creative Associates International, Inc.”: www.caii.com 
      Sylvia Ellison, Eksperte e Lartë: SylviaE@caii.com 
      Sarah Stephens, Drejtoreshë Programi, KVKTNJ: SarahS@caii.com 
Tjetër Vizion – Elbasan: Tjetervision@albmail.com 
Punonjës të KVKTNJ-së të trajnuar në fushën e monitorim-vlerësimit: 

Alketa Gaxha, Menaxhere e Granteve 
Arben Tabaku, Koordinator për Kërkimin në KVKTNJ 
Dolor Tozaj, Koordinator Lokal i Programit 
Elvana Gadeshi, Specialiste Monitorimi dhe Vlerësimi në KVKTNJ 
Ines Xhelili, Koordinator Lokal i Programit 

 

 


